                     ქობულეთის „სინგაპურიზაცია“ გრძელდება
...გრძელდება, მაგრამ უკვე შედარებით ნელი ტემპით, - სინგაპურელმა შანმუგამმა მესამე და მეოთხე ტურში  ყაიმებით ითამაშა ჯერ  ნიჯატ აგაევთან, შემდეგ - გიორგი ბაღათუროვთან. ერთი ქულის შემატებით აღმოსავლელ სტუმარს სამი ქულა გაუხდა. 2,5 ქულით მდევართა საკმაოდ დიდი ჯგუფი უდგას კვალში  და შესაძლოა,ხვალ, მეხუთე და მეექვსე ტურებში რომელიმე მათგანი დაეწიოს ან გადაასწროს კიდეც. ამის გაკეთება იოლი არ იქნება, რადგანაც ფოთისგან განსხვავებით, ქობულეთში რავინდრანი ბევრად უკეთ თამაშობს და დიდი შანსია, ხვალინდელი დღეც მისთვის წარმატებულად დასრულდეს. 
ტურნირის შედეგიანობა დიდი არ არის - უფრო ყაიმები ჭარბობს, მაგრამ დაძაბული ბრძოლების ფონზე ზავდებიან მოჭადრაკეები.დღესაც საკმაოდ ფიცხელი ორთაბრძოლები ვიხილეთ, მაგრამ გამარჯვება მხოლოდ სამმა მოიპოვა. დილის სესიაში დავიდ უნანიანმა თამაზ მგელაძე დაამარცხა თეთრებით, ხოლო საღამოს ნიჯატ აგაევმა აჯობა აკაკი შალამბერიძეს; გაიმარჯვა გიგა ყუფარაძემაც - მან შავი ფერით თამაზ მგელაძეს გააჩერებინა საათი.

მგელაძის და შალამბერიძის სათამაშო ფორმა რომ შორსაა სასურველისგან, ფაქტია, თუმცა ჯერ კიდევ შეიძლება ვითარების გამოსწორეა და იმედია, მათი შედეგიანი თამაში კიდევ მეტად გაალამაზებს ტურნირს. 

მესამე  ტურის შედეგები ასეთია: პეტროსიანი - ვეფხვიშვილი - 0,5:05; უნანიანი - მგელაძე -1:0; ყუფარაძე - ბაღათუროვი - 0,5:0,5; შანმუგამი - აგაევი - 0,5:0,5; შალამბერიძე - ყაშაშვილი - 0,5:0,5.

მეოთხე ტური: ვეფხვიშვილი - ყაშაშვილი - 0,5:0,5; აგაევი - შალამბერიძე - 1:0; ბაღათუროვი - შანმუგამი - 0,5:0,5; მგელაძე - ყუფარაძე - 0:1; პეტროსიანი - უნანიანი - 0,5:0,5.

სატურნირო მდგომარეობა: 1. შანმუგამი -3ქულა; 2-5. ბაღათუროვი,უნანიანი, აგაევი, ყუფარაძე - 2,5; 6-7. ვეფხვიშვილი, პეტროსიანი - 2; 8. ყაშაშვილი -1,5; 9. შალამბერიძე - 1; 10. მგელაძე - 0,5.

მეხუთე ტურში ხვდებიან: უნანიანი - ვეფხვიშვილი, ყუფარაძე - პეტროსიანი, შანმუგამი - მგელაძე, შალამბერიძე - ბაღათუროვი, ყაშაშვილი - აგაევი.

მეექვსე ტურის წყვილები: ვეფხვიშვილი - აგაევი, ბაღათუროვი - ყაშაშვილი, მგელაძე - შალამბერიძე, პეტროსიანი - შანმუგამი, უნანიანი - ყუფარაძე.

ზვიად შათირიშვილი.
